Pagtuon sa Bibliya

Leksyon para sa Marso 1
Duha ka Dako nga Mga Sugo

Yawe nga Bersikulo: "Ug usa sa mga eskriba
miadto, ug sa dihang nakadungog kanila nga
nagasinabtanay, ug sa pagkahibalo nga
mitubag siya kanila sa maayo, nangutana
kaniya, 'Unsa ang unang sugo sa tanan?'
Marcos 12:28

Gipiling Kasulatan:
Marcos 12:28-34

Sa pag-andam sa leksyon karong adlawa, gisugat si
Jesus sa kort sa Templo sa mga punoang pari ug
mga tigulang, nga nangutana kung pinaagi sa
unsang awtoridad siya nagwali. (Marcos 11:27,28).
Ingon tubag, gihatag ni Jesus kanila ang Pagsulti sa
mga Daotan nga Manag-atiman sa Ubasan, diin
gipatay sa mga daotan nga manag-atiman ang anak
sa tag-iya sa yuta. Pinaagi sa parabula, klaro nga
giila ni Jesus ang mga lider sa relihiyon sa mga
Hudiyo nga mao ang mopatay sa Anak sa Dios, aron
mapadayon nila ang ilang gahum ug awtoridad sa
katawhan. Mitubag si Jesus, sumala sa nahisulat sa
Ebanghelyo ni Mateo, "Kuhaon gikan kaninyo ang
gingharian sa Dios, ug ihatag sa usa ka nasud nga
magbunga niini." Mateo 21:43

Nasuko niini, ang mga Pariseo ug uban pang mga
lider sa mga Hudiyo misulay sa pagdakop kang
Jesus pinaagi sa lain-laing mga pangutana.
Gipangutana sa mga Pariseo kung balaod ba nga
mobayad og buhis kang Cesar, diin mitubag ang

Magtutudlo, "lhatag sa Cesar ang mga butang nga
iya sa Cesar, ug sa Dios ang mga butang nga iya sa
Dios." (Marcos 12:13-17). Dayon nangutana ang
mga Sadusiyo kang Jesus kung kinsa sa pito ka
igsoon nga lalaki nga nagminyo sa usa ka babaye
ang mahimong bana niini sa gingharian sa Dios.
Tungod kay wala sila motuo sa pagkabanhaw sa
mga patay, mitubag si Jesus, "Sayop kamo kay wala
kamo kahibalo sa Kasulatan, ug wala kamo kahibalo
sa gahum sa Dios." Marcos 12:24

Nabilib sa mga tubag ni Jesus, usa ka "eskriba" ang
nangutana sa pangutana nga narekord sa atong
Yawi nga Bersikulo, tingali sa hingpit nga
pagkamatinud-anon. Mitubag si Jesus, Ang labing
importante nga sugo mao kini: Paminaw, O Israel!
Ang Ginoo nga atong Dios mao ang usa ka Ginoo.
Ug higugmaa ang Ginoo nga imong Dios sa tibuok
nimong kasingkasing, sa tibuok nimong kalag, sa
tibuok nimong hunahuna, ug sa tibuok nimong
kusog. (Marcos 12:29,30). Ka-katingalahan gayud
sa pagka-komprehensibo niining pahayag nga
gihimo ni Jesus, nga gikuha direkta gikan sa
Deuteronomio 6:4,5.

Milabaw pa si Jesus sa pangutana sa eskriba, nga
nagpahayag nga ang lkaduhang Sugo may
kalabotan sa Una, mao kini, "Higugmaa ang imong
silingan sama sa imong kaugalingon." (Marcos
12:31). Dinhi usab, gikutlo ni Jesus ang daang
Tugon. (Levitico 19:18). Daghan kaayong gipahayag
sa pipila lang ka pulong. Ang Bibliya nagpadayag sa
usa ka Dios nga puno sa kaluoy, kalooy, ug gugma,
nga makita sa iyang mga pag-andam alang sa
kaayohan sa iyang mga binuhat. Ang Pulong sa Dios
usab nagpahimangno sa iyang mga binuhat nga

mutubag sa gugma, nga nagpresentar og hataas
nga sumbanan sa pag-ila sa atong Magbubuhat
ingon man usab sa atong isigkatawo.

Kining Balaod sa Dios wala pa masabti sa hingpit
nga kahulugan. Ang limitadong pagtan-aw niining
sukdanan makita sa mga sinulat ni Confucius, nga
nag-ingon nga dili buhaton sa uban ang dili niya
gusto nga buhaton kaniya. Unsa kaha ka dako ang
kalainan kon itandi nato kini sa Kasulatan! Ang usa
k , usa ra ka negatibong pahayag; ang usa positibo:
"Higuma ang imong silingan sama sa imong
kaugalingon."

Sa tinuod, daghan kaayong butang sa balaod sa
Dios nga nagpamatuod nga kini gikan sa Dios.
Kaanyag unta sa kalibutan kung ang mga tawo
makahimo ug andam nga mosunod niining duha ka
dagkong balaod. Ang matag-usa maghigugma sa
Langithong Amahan sa tibuok niyang kasingkasing
ug kalag. Ang tanan maghigugma sa ilang silingan
sama sa ilang kaugalingon, ug maningkamot nga
moserbisyo kanila sa matag higayon nga makahimo.
Mao kana ang Paraiso. Salamat sa Dios, kini mao
ang among kasiguruhan nga maabot pa sa
kalibutan, sa dihang matukod na ang Mesiyanikong
gingharian.

